
 

 

 

FM 2016/27 

J.nr 00.00.00/16FM-LABU-00027  Side 1  

UPA 2016/27 

Justus Hansen 

 

 

Uunga siunnersuut: Nunami inuussutissarsiutinut tunngatillugu inuussutissarsiornermik 

siuarsaaneq pillugu Inatsisartut inatsisaata allannguuteqartinnissaa pillugu Inatsisartut 

inatsisaat nr. xx, xx. xxxx 2016-imeersoq. (Aallarnisaasunik ineriartortitsinermik 

ingerlataqarnermut tapersiisarneq) 

(Inuussutissarsiornermut, Suliffeqarnermut Niuernermut Nunanullu Allanut Naalakkersuisoq) 

(Siullermeernera) 

 

Siunissami ilaatigut inuiaqatigiinni sumi tamaani isummassarsiat pinngortut 

inuussutigilertussaavagut. Demokraatini taamaattumik isumaqarpugut pingaaruteqartoq inuit 

aallarnisaasartutut qularnartortalimmik inuuneqarlutik isumassarsiatik tunngavigalugit imminnut 

napatinniarsarisut tapersertortassagigut.  

 

Sulisartututut akissarsiaqarluni toqqissilluni inuunermiit namminersortunngornermut 

qularnartortaklimmut ikaarsaariarneq imaannaanngissinnaavoq. Demokraatini taamaattumik 

nuannaarutigaarput piffissami killilimmi aallarnisaasartut qinnuteqarneq tunngavigalugu 

aningaasatigut taperneqarsinnaanngormata assersuutigalugu allargartat qiortarlugit 

ilanngartakkat atorlugit.  

 

Naalakkersuisulli isumaqatigaagut isumassarsianut pitaasumik niuerniutinngortitsiniaraanni 

ilaannikkut aningaasatigut akiorneqarnissaq kisimi naammanneq ajortoq. Tamanna 

tunngavigalugu iluarisimaarparput Inatsisartut inatsisaannut allannguutissasut siunnersuutaasoq. 

Allannguine pippat piviusunngortitsiartuaarnerup ilaani qaammatini 24-ni aallarnisaasartut 

siunnersorneqarlutillu isumassarsioqatigineqarsinnaalissammata.  

 

Demokraatini neriuppugut upperalugulu, pilersinneqartoq pissutaalluni innuttaassut amerlanerit 

namminersortutut/aallarnisaasartutut aallartissinnaalissasut minnerunngitsumik neriuppugut 

upperalugulu suliniut iluaqutaajumaartoq suliat amerlanerit iluatsittalernissaannut.  

 

Siunnersuut Inuutissarsiornermut Ataatsimiititalimut suliareqqitassanngorlugu innersuupparput.  

 

 

 


